
ᐃᖅᑲᓇᐃᔭᖅᑐᓕᕆᔨᒃᑯᑦ 
Department of Human Resources 

Havaktuliqiyikkut 
Ministère des Ressources humaines 

 

 
 

ᐃᓄᒃᑐᑦ ᐅᖃᐅᓯᖏᓐᓄᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᓕᕆᐊᖑᕙᒃᑐᖅ  
ᐊᐱᖅᑯᑕᐅᒐᔪᒃᑐᑦ 

 
Q. ᑭᓲᕙ ᐃᓄᒃᑐᑦ ᐅᖃᐅᓯᖏᓐᓄᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᓕᕆᐊᖑᕙᒃᑐᖅ?    
A. ᐃᓄᒃᑐᑦ ᐅᖃᐅᓯᖏᓐᓄᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᓕᕆᐊᖑᕙᒃᑐᖅ ᐃᑲᔪᖅᑐᐃᕙᒃᐳᖅ ᑎᓕᐅᕆᔾᔪᑕᐅᕙᒃᐳᕐᓗ 

ᐊᑐᖅᑕᐅᕙᖕᓂᖓᓄᑦ ᐃᓄᒃᑐᑦ ᐃᖅᑲᓇᐃᔭᕈᑎᒋᓗᒍ ᐱᓕᕆᔾᔪᑎᒋᓂᐊᕐᓗᒍ ᑭᒃᑯᑐᐃᓐᓇᓄᑦ 
ᐱᔨᑦᑎᕋᕐᓂᕆᔭᐅᕙᒃᑐᓂ. ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑏᑦ ᐊᔪᙱᓐᓂᖃᑦᑎᐊᕐᓂᕐᒥᓂᒃ 
ᑕᑯᒃᓴᐅᑎᑦᑎᔪᑦ ᖃᐅᔨᓴᖅᑕᐅᓂᒃᑯᑦ ᐊᑭᓕᖅᑕᐅᖃᑦᑕᕐᓂᐊᖅᐳᑦ ᐊᕐᕌᒍᑕᒫᑦ ᑐᓐᓂᖅᑯᑕᐅᒃᑲᓐᓂᖅᐸᒃᑐᒥᒃ 
ᑕᒪᓐᓇ ᑐᙵᕕᖃᖅᑎᑕᐅᓗᓂ ᐊᔪᒋᓐᓂᖃᑦᑎᐊᕐᓂᕆᔭᖏᑕ ᓇᓃᑎᑕᐅᓂᖏᓐᓄᑦ: 
ᓇᓃᑎᑕᐅᓂᖅ 1: ᐅᖃᕈᓐᓇᕐᓂᖅ: $1,500 
ᓇᓃᑎᑕᐅᓂᖅ 2: ᐅᖃᓪᓚᒍᓐᓇᕐᓂᖅ ᐃᓚᖃᕐᓗᒍ ᐅᖃᓕᒫᕈᓐᓇᕐᓂᕐᒥᒃ                                          
ᑎᑎᕋᕈᓐᓇᕐᓂᕐᒥᒡᓗ – $2,400  
ᓇᓃᑎᑕᐅᓂᖅ 3: ᐅᖃᐅᓯᕐᓂᒃ ᐊᔪᙱᓐᓂᖃᑦᑎᐊᖅᑐᖅ – $5,000 

  
Q. ᑭᒃᑯᑦ ᐊᔪᖅᑎᑕᐅᓇᔭᙱᓚᑦ ᐃᓄᒃᑐᑦ ᐅᖃᐅᓯᖏᓐᓄᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᓕᕆᐊᖑᕙᒃᑐᒧᑦ? 
A. ᑕᒪᐃᓐᓂᑦᑎᐊᖅ ᓄᓇᕗᑦ ᒐᕙᒪᒃᑯᖓᓄᑦ ᐃᖅᑲᓇᐃᔭᖅᑐᑦ (ᐃᖅᑲᓇᐃᔭᐃᓐᓇᕋᔭᖅᑐᖅ, ᐃᓱᓕᕝᕕᒃᓴᓕᒃ, 

ᐃᖅᑲᓇᐃᔭᓚᐅᑲᒃᑐᓄᑦ ᐊᒻᒪ ᐃᓇᖐᓯᒪᔪᓄᑦ) ᐱᓇᔪᖃᑕᐅᔪᓐᓇᖅᑐᑦ, ᐅᑯᐊ ᑭᓯᐊᓂ ᐱᔪᓐᓇᙱᑦᑐᑦ: 
• ᑖᓐᓇ ᐊᑑᑎᖃᙱᑦᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓄᑦ ᐱᔾᔪᑎᖃᖅᖢᓂ ᐃᒻᒥᒃᑯᑦᑕᐅᖅ 

ᐃᖅᑲᓇᐃᔭᖅᑏᑦ ᐊᖏᕈᑎᖃᕐᒪᑕ ᐱᓕᕆᔨᐅᓂᕐᒧᑦ. 
• ᑖᓐᓇ ᐊᑐᐊᒐᖅ ᐊᑑᑎᖃᙱᒻᒥᔪᖅ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᒃᑯᓐᓄᑦ ᐱᔾᔪᑎᖃᖅᖢᑎᒃ 

ᐊᔾᔨᒐᓚᖓᓂᒃ ᐱᖓᓱᐃᓕᖅᑲᖓᔪᒥᒡᓕ ᐃᓄᒃᑎᑑᖅᐸᖕᓂᕐᒧᑦ ᐃᑲᔫᓯᐊᖅᐸᖕᒪᑕ. 
• ᑖᓐᓇ ᐊᑐᐊᒐᖅ ᐊᑑᑎᖃᙱᒻᒥᔪᖅ ᐃᓄᖕᓄᑦ ᑐᓵᔨᑖᕆᔭᐅᓯᒪᔪᓄᑦ ᐱᓕᕆᐊᖃᖅᑐᓄᓪᓗ ᑐᑭᓕᐅᕆᔨᐅᓂᕐᒥᒃ 

ᐊᒻᒪᓗ/ᐅᕝᕙᓗᓃᑦ ᑐᑭᓕᐅᕆᔩᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᑭᓕᖅᓱᖅᑕᐅᕙᒃᑯᑎᒃ ᐃᓄᒃᑎᑑᕈᓐᓇᕐᓂᕐᒥᓄᑦ, 
ᐱᓕᕆᐊᖏᑦᑕ ᐃᓚᒋᓂᖓᓄᑦ. 

  
Q. ᖃᓄᐃᓕᖓᓕᖅᐸᓕ ᐱᑎᑕᐅᖃᑦᑕᖅᓯᒪᒍᒪ ᐃᓄᒃᑐᑦ ᒪᕐᕉᖕᓂᒃ ᐅᖃᐅᓯᖃᕐᓂᕐᒧᑦ ᐱᑎᑕᐅᒃᑲᓐᓂᕈᑎᒋᕙᒃᑕᕋ? 
A. ᒪᕐᕉᖕᓂᒃ ᐅᖃᐅᓯᓕᖕᓄᑦ  ᑐᓐᓂᖅᑯᑕᐅᒃᑲᓐᓂᖅᐸᒃᑐᑦ ᐃᓄᒃᑐᑦ ᐱᑕᖃᔾᔮᔪᓐᓃᖅᐳᖅ. ᐃᖅᑲᓇᐃᔭᖅᑎᓕᒫᑦ 

ᒫᓐᓇ ᒪᕐᕉᖕᓂᒃ ᐅᖃᐅᓯᓕᖕᓄᑦ ᑐᓐᓂᖅᑯᑎᑖᖅᐸᒃᑐᑦ ᐃᓄᒃᑐᑦᒧᑦ ᐃᓕᔭᐅᓂᐊᖅᐳᑦ ᐃᓄᒃᑐᑦ ᐅᖃᐅᓯᖓᓂᒃ 
ᑲᔪᖏᖅᓴᐃᓂᕐᒧᑦ ᐱᓕᕆᐊᒧᑦ ᖁᑦᑎᖕᓂᓕᒃ 1-ᒥᑦ (ᐊᑕᐅᓯᖅ). ᐃᖅᑲᓇᐃᔭᖅᑎᑐᖃᐃᑦ ᐱᓇᔪᙱᑉᐸᑕ 
ᖃᐅᔨᓴᖅᑕᐅᔾᔪᑎᒧᑦ ᕕᕝᕗᐊᕆ 28, 2020 ᑐᖔᓂ $3, 2020-ᒥᑦ ᔭᒐᐃᓂᐊᖅᑐᑦ ᒪᕐᕉᖕᓂᒃ ᐅᖃᐅᓯᓕᖕᓄᑦ 
ᐊᑭᓕᐅᑕᐅᕙᒃᑐᒥᑦ ᐊᐃᕐᕆᓕ 3, 2020-ᒥ ᐱᒋᐊᕐᓗᓂ ᑮᓇᐅᔭᒃᓴᖓᓂ. ᐃᖅᑲᓇᐃᔭᖅᑏᑦ ᓱᓕ 
ᐱᓇᔪᒍᓐᓇᖅᑐᑦ ᕿᒥᕐᕈᔭᐅᓂᖃᕈᒪᓗᑎᒃ ᐊᒻᒪᓗ ᐊᑭᓕᐅᓯᐊᖑᓇᔭᖅᑐᑦ ᑭᖑᒧᑦ ᑕᐃᑯᖓ ᐅᓪᓗᕐᒧᑦ 
ᐱᓇᔪᒡᕕᒋᓚᐅᖅᑕᖓᓄᑦ ᑎᑭᓪᓗᒍ ᐊᑭᓕᐅᓯᐊᕋᔭᖅᖢᑎᒃ. 

 
Q. ᖃᓄᖅ ᐱᓇᔪᒋᐊᖃᖅᐳᖓ ᐃᓄᒃᑐᑦ ᐊᔪᙱᓐᓂᖃᑦᑎᐊᕐᓂᕐᒥᒃ ᖃᐅᔨᓴᖅᑕᐅᓂᕐᒥᒃ? 
A. ᑕᑕᑎᕐᓗᒍ ᐃᓄᒃᑐᑦ ᐅᖃᐅᓯᖏᓐᓄᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᓇᔪᒍᑎᐅᔪᖅ ᐅᕙᖓᑦ ᐱᔭᒃᓴᐅᓪᓗᓂ ᐃᓄᒃᑐᑦ 

ᐅᖃᐅᓯᖏᓐᓄᑦ ᐱᔪᒃᓯᑎᑦᑎᔪᒪᓂᕐᒧᑦ ᐱᓕᕆᐊᖑᕙᒃᑐᖅ  
  

https://gov.nu.ca/sites/default/files/inuktut_language_incentive_application_form_-_inuk_3_0.pdf
https://gov.nu.ca/sites/default/files/inuktut_language_incentive_application_form_-_inuk_3_0.pdf
https://gov.nu.ca/sites/default/files/inuktut_language_incentive_application_form_-_inuk_3_0.pdf
https://gov.nu.ca/sites/default/files/inuktut_language_incentive_application_form_-_inuk_3_0.pdf

ᐃᖅᑲᓇᐃᔭᖅᑐᓕᕆᔨᒃᑯᑦ 
Department of Human Resources 

Havaktuliqiyikkut 
Ministère des Ressources humaines 

 

 
 

 
Q. ᑭᒃᑯᑦ ᐱᓕᕆᐊᖃᕋᔭᖅᐸᑦ ᐊᔪᖅᑕᖃᙱᑦᑎᐊᕐᓂᕐᒧᑦ ᖃᐅᔨᓇᓱᒍᑎᓂᒃ/ᖃᐅᔨᓴᖅᑕᐅᓂᕐᓂᒃ? 
A. ᐃᓄᒃᑐᑦ ᐅᖃᐅᓯᖏᓐᓂᒃ ᑕᐅᒎᓯᓕᐅᖅᑏᑦ ᑎᓕᓯᒪᔭᖏᓪᓘᓐᓃᑦ ᐱᓕᕆᐊᖃᕋᔭᖅᐳᑦ ᐊᔪᖅᑕᖃᙱᑦᑎᐊᕐᓂᕐᒧᑦ 

ᖃᐅᔨᓴᖅᑕᐅᓂᕐᓂᒃ.   
 
Q. ᖃᓄᖅ ᐊᑯᓂᐅᑎᒋᓇᔭᖅᐸ ᖃᐅᔨᓴᖅᑕᐅᔪᓐᓇᖅᓯᓚᐅᙱᓐᓂᕐᓂ?  
A. ᑕᒪᓐᓇ ᐱᔾᔪᑎᖃᕋᔭᖅᐳᖅ ᖃᔅᓯᐅᓂᖏᓐᓄᑦ ᐃᓄᐃᑦ ᐱᓇᔪᒃᑐᑦ ᖃᐅᔨᓴᖅᑕᐅᕝᕕᐅᔪᒪᓗᑎᒃ. 

ᓂᕆᐅᒋᔭᖃᖅᐳᒍᑦ ᐃᓚᖓᒍᑦ ᑭᖑᕙᕆᐊᖅᓯᔪᖃᕋᔭᕐᓂᖓᓂᒃ ᐊᒥᓲᓂᖏᓐᓄᑦ ᑕᐃᒪᐃᓕᐅᕐᕕᐅᔪᒪᔪᑦ 
ᑕᐃᒪᐃᓕᐅᖅᑐᖃᖅᐸᓪᓕᐊᓕᓵᖅᐸᑦ, ᐊᑯᓂᐅᓂᖅᓴᐅᑐᐃᓐᓇᕆᐊᖃᖅᖢᓂᓗ ᐃᓄᖕᓄᑦ ᐃᓄᑭᓐᓂᖅᓴᓂ 
ᓄᓇᓕᖕᓄᑦ. ᐱᓇᔪᒃᓯᒪᔪᑦ ᑐᓴᖅᑎᑕᐅᓂᐊᖅᑐᑦ ᐃᓚᐅᔪᓐᓇᕐᓂᕋᖅᑕᐅᓗᑎᒃ ᑭᖑᓪᓕᕐᒥ 
ᖃᐅᔨᓴᕐᓂᖃᕐᓂᐊᓕᕈᑎᒃ ᐅᓪᓗᕐᒥᒃ ᑐᓴᖅᑎᑕᐅᓇᔭᖅᑐᑦ. ᑲᔪᓯᓂᖃᑦᑎᐊᕈᕕᑦ ᐊᔪᖅᑎᑕᐅᓇᔭᙱᓐᓂᕐᒥᒃ 
ᐱᔪᒃᓯᑎᑦᑎᔾᔪᑕᐅᔪᓐᓇᖅᑐᒥᒃ, ᐊᑭᓕᖅᑕᐅᒃᑲᓐᓂᕐᓂᕆᔭᑎᑦ ᐊᑐᖅᑎᑕᐅᓇᔭᖅᐳᑦ ᐅᓪᓗᐊᓄᑦ ᐱᓇᔫᑎᒋᔭᖅᐱᑦ 
ᐱᔭᐅᓚᐅᕐᓂᖓᓄᑦ. 

 
Q. ᖃᓄᐃᓕᖓᓕᕋᔭᖅᐸᓕ ᑕᒪᑐᒥᖓ ᐊᓂᒍᐃᕌᓪᓚᓚᐅᕐᓗᖓ? 
A. ᖃᐅᔨᒪᓂᕆᔭᐃᑦ ᐃᓄᒃᑐᑦ ᕿᒥᕐᕈᔭᐅᕌᓂᒃᓯᒪᓕᖅᐸᑦ ᓇᓃᒻᒪᖔᕐᓗ ᑐᑭᓕᐅᖅᑕᐅᓗᓂ, ᑕᐃᒪ 

ᐊᑭᓕᐅᓯᐊᓕᕋᔭᖅᐳᑎᑦ ᑭᖑᒧᖔᖅ ᐊᑭᓕᖅᑕᐅᔾᔪᑎᒋᓗᒍ ᑕᐃᑲᖓᑦ ᐱᓇᔪᒃᑎᓪᓗᑎᑦ ᐅᓪᓗᖓᓂ ᐱᒋᐊᕐᓗᒍ 
ᐊᑭᓕᐅᓯᐊᕐᓗᑎᑦ. 

 
Q. ᐃᖅᑲᓇᐃᔭᖅᐸᙱᑦᑐᖓ ᐅᓪᓗᓕᒫᖅ ᐃᑲᕐᕋᕆᔭᐅᕙᒃᑐᓂᒃ. ᖃᓄᕐᓕ ᑖᓐᓇ ᐊᑭᓕᐅᑎᒋᔭᕋ 

ᐋᖅᑭᒃᓯᒪᓕᖅᑎᑕᐅᓇᔭᖅᐸ? 
A. ᐅᓪᓘᑉ ᐃᓚᐃᓐᓇᖓᓂᒃ ᐃᖅᑲᓇᐃᔭᖅᐸᒃᑐᑦ ᐊᒻᒪ ᐃᓇᖐᓚᐅᑲᖃᑦᑕᖅᑐᑦ ᐊᑭᓕᖅᑕᐅᔾᔪᑎᒋᕙᒃᖢᒍᓗ 

ᐊᑭᓕᖅᓲᑕᐅᓂᐊᖅᑐᑦ ᐃᑲᕐᕋᐃᑦ ᒪᓕᒃᑕᐅᓗᑎᒃ ᐱᓕᕆᓚᐅᖅᓯᒪᑎᓪᓗᒋᑦ. 
 
Q. ᖃᓄᖅ ᐊᑯᓂᐅᑎᒋᔪᖅ ᐅᑕᖅᑭᔭᕆᐊᖃᕋᔭᖅᐳᖓ ᐊᓂᒍᐃᕌᓪᓚᓚᐅᕐᓗᖓ ᐊᑕᐅᓯᕐᒥᒃ ᓇᓃᑎᑕᐅᓂᕆᔭᓐᓂᒃ, 

ᐱᓇᔪᒃᑲᓐᓂᕈᓐᓇᖅᓯᓚᐅᙱᓐᓂᓐᓂ ᓅᑎᑕᐅᔪᒪᓗᖓ ᖁᑦᑎᖕᓂᖅᓴᒧᑦ ᓇᓃᑎᑕᐅᓕᕋᔭᕐᓂᓐᓄᑦ? 
A. ᐃᖅᑲᓇᐃᔭᖅᑎ ᐊᐱᕆᔪᓐᓇᓕᕋᔭᖅᐳᖅ ᖃᐅᔨᓴᕐᑕᐅᕝᕕᐅᓂᕐᒥᒃ ᓯᕗᒻᒧᐊᒃᑲᓐᓂᕈᒪᓗᓂ ᓇᓃᑎᑕᐅᓂᖓ 

ᖁᑦᑎᒃᓯᒋᐊᖅᑕᐅᖁᓗᒍ ᐊᕐᕌᒍᒥᒃ ᐊᑕᐅᓯᕐᒥᒃ ᓇᓃᑎᑕᐅᓂᕆᔭᒥᓃᕌᓪᓚᓚᐅᕐᓗᓂ. 
 
Q. ᐱᕕᒃᓴᖃᖅᑎᑕᐅᔪᓐᓇᕐᓂᐊᖅᐳᖔ ᖃᐅᔨᓴᕐᕕᐅᒃᑲᓐᓂᕈᓐᓇᕐᓂᕐᒦᒃ? 
A. ᐃᖅᑲᓇᐃᔭᖅᑏᑦ ᐱᕕᒃᓴᖃᖅᑎᑕᐅᓂᐊᖅᐳᑦ ᖃᐅᔨᓴᕐᕕᐅᒃᑲᓐᓂᕈᓐᓇᕐᓂᕐᒥᒃ ᑕᐃᒪᐃᑦᑕᕆᐊᖃᖅᐸᑦ. 

ᐃᖅᑲᓇᐃᔭᖅᑏᑦ ᑲᔪᓯᓂᖃᑦᑎᐊᙱᑦᑐᑦ ᓯᕗᓪᓕᖅᐹᒥᒃ ᐱᓇᔪᖕᓂᕆᔭᒥᓂᒃ ᐅᖃᕐᕕᐅᓂᐊᖅᐳᑦ ᐃᓚᖓᕐᓗᓂ 
ᑕᒪᓐᓇ ᖃᓄᐃᓕᐅᕈᓐᓇᑐᐃᓐᓇᕆᐊᖃᕐᓂᖏᓐᓂᒃ ᐱᓇᔪᖕᓂᐊᕈᑎᒃ ᐅᖃᐅᓯᕐᓄᑦ ᐃᓕᑦᑎᑎᑕᐅᒃᑲᓐᓂᕐᓂᕐᒥᒃ. 

 
Q. ᓈᒻᒪᒋᙱᓐᓂᕐᒧᑦ ᐅᓐᓂᕐᓘᓴᐅᑎᒋᔪᓐᓇᖅᐸᕋ ᖃᐅᔨᓴᖅᑕᐅᔾᔪᑎᒃᑲ? 
A. ᐃᖅᑲᓇᐃᔭᖅᑏᑦ ᐅᓐᓂᕐᓘᑎᖃᕈᓐᓇᖅᑐᑦ ᖃᐅᔨᓴᖅᑕᐅᒃᑲᓐᓂᕈᒪᓗᑎᒃ ᐊᓯᐊᓄᖔᕐᓘᓐᓃᑦ ᖃᐅᔨᓴᖅᑎᒧᑦ 

ᖃᐅᔨᓴᖅᑕᐅᖁᔨᓗᑎᒃ. ᐃᖅᑲᓇᐃᔭᖅᑏᑦ ᐊᑕᐅᓯᐊᕐᓗᑎᒃ ᐅᓐᓂᕐᓗᒍᓐᓇᖅᑐᑦ. ᐅᓐᓂᕐᓗᒍᑎᐅᔪᑦ ᐃᓄᒃᑐᑦ 
ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᐱᓕᕆᕝᕕᖓᓄᑦ ᑐᕌᖅᑎᑕᐅᔭᕆᐊᖃᖅᑐᑦ ᐅᓪᓗᐃᑦ 30 ᐃᓗᐊᓂ 
ᖃᐅᔨᓴᖅᑕᐅᔾᔪᑎᓄᑦ ᓇᐃᓴᐅᓯᖅᑕᐅᓯᒪᔪᖅ ᐱᔭᐅᓚᐅᖅᓯᒪᑎᓪᓗᒍ. 

 
Q. ᐊᑭᓕᖅᓱᖅᑕᐅᙱᓐᓇᕋᔭᖅᐳᖔ ᐃᖅᑲᓇᐃᔭᙱᓚᐅᑲᖕᓂᕐᒧᑦ ᑖᓱᒧᖓ ᖃᐅᔨᓴᖅᑕᐅᓂᐊᕐᓂᕐᒧᑦ 

ᐅᐸᓗᖓᐃᔭᕋᓱᒃᑎᓪᓗᖓ? 
A. ᓄᖅᑲᖓᓂ ᐊᑭᓕᖅᓱᖅᑕᐅᓗᓂ ᐊᔪᖅᑎᑕᐅᓇᔭᖅᑐᖅ ᖃᐅᔨᓴᖅᑕᐅᓂᐊᕐᓂᕐᒧᑦ ᐅᐸᓗᖓᐃᔭᕐᓂᐊᕐᓗᓂ. 

ᐃᖅᑲᓇᐃᔭᖅᑐᓕᕆᔨᒃᑯᑦ 
Department of Human Resources 

Havaktuliqiyikkut 
Ministère des Ressources humaines 

 

 
 

 
Q. ᐃᖅᑲᓇᐃᔭᙱᓚᐅᑲᒍᓐᓇᕐᓗᖓ ᐊᑭᓕᖅᓱᖅᑕᐅᖏᓐᓇᕋᔭᖅᐳᖓ ᐱᐊᓂᒐᓱᖕᓂᓐᓂ ᖃᐅᔨᓴᖅᑕᐅᓂᕐᒥᒃ? 
A. ᐄ. ᐃᖅᑲᓇᐃᔭᖅᑏᑦ ᑐᓂᔭᐅᓇᔭᖅᐳᑦ ᓄᖅᑲᖓᓂᕐᒥᒃ ᐊᑭᓕᖅᓱᖅᑕᐅᖑᔮᕐᔪᒡᓗᑎᒃ ᐱᕕᒃᓴᒥᒃ 

ᐃᓚᐅᓂᐊᕐᓗᑎᒃ ᐱᔭᕇᖅᓯᓂᐊᕐᓗᑎᒡᓗ ᑕᒪᑐᒥᖓ ᖃᐅᔨᓴᖅᑕᐅᓂᕐᒥᒃ. 
 
Q. ᑭᓲᕙ ᐱᓕᕆᐊᒃᓴᕋ/ᑲᒪᒋᔭᒃᓴᕋ?  
A. ᐃᖅᑲᓇᐃᔭᖅᑏᑦ ᐊᑐᐃᓐᓇᖃᕈᒪᒍᑎᒃ ᐅᖃᐅᓯᕐᒥᒃ ᑲᑦᓱᖓᐃᓵᕆᒍᑎᒥᒃ ᓇᒻᒥᓂᖅ ᑎᒍᒥᐊᓂᐊᖅᑐᑦ 

ᐊᐅᓚᔾᔭᐃᒋᐊᕐᓂᕐᒥᒃ ᐱᔭᕇᔭᕐᓂᕐᒥᓪᓗ ᑐᑦᓯᕋᐅᑎᓅᖓᔪᓂᒃ, ᐱᖃᓯᐅᑎᑦᓱᓂ ᑐᑦᓯᕋᕐᓂᖅ ᐅᖃᐅᓯᕐᒥᒃ 
ᖃᐅᔨᓴᖅᑕᐅᖁᔨᓗᓂ ᓇᓗᓇᐃᖅᑕᐅᓯᒪᑦᓯᐊᖁᓪᓗᒍ. 

  
Q. ᑎᑎᕋᖅᓯᒪᔪᖅ ᓇᒃᓯᐅᑎᓚᐅᖅᐸᕋ ᖃᕆᓴᐅᔭᐃᑦ ᐱᕋᔭᒍᑕᐅᓚᐅᙱᑎᓪᓗᒋᑦ ᓱᓕᓗ 

ᖃᐅᔨᓴᖅᑕᐅᓚᐅᙱᖦᖢᖓ, ᐱᓇᔪᒃᑲᓐᓂᕆᐊᖃᖅᐳᖔ? 
A. ᐄ, ᓇᒃᓯᐅᔾᔨᒃᑲᓐᓂᖁᔭᐅᕗᑎᑦ ᐱᓇᔫᑎᒥᒃ ᑎᑎᕋᖅᓯᒪᔪᒥᒃ ᐱᔭᐅᑦᑎᐊᖁᓪᓗᒍ ᐱᓇᔫᑎᒋᔭᐃᑦ. 
 
Q. ᖃᐅᔨᓴᖅᑕᐅᔾᔪᑎᒋᓚᐅᖅᓯᒪᒐᒃᑯ ᖃᕆᓴᐅᔭᐃᑦ ᐱᕋᔭᒃᑕᐅᓚᐅᙱᑎᓪᓗᒋᑦ, ᐱᓇᔪᒃᑲᓐᓂᕆᐊᖃᖅᐳᖔ? 
A. ᐋᒃᑲ, ᐱᓇᔪᒃᑲᓐᓂᕆᐊᖃᙱᑦᑐᑎᑦ.  
 
Q. ᖃᐅᔨᓴᖅᑕᐅᔪᒃᓴᒥᒃ ᑎᑎᕌᓂᒃᓯᒪᓕᖅᑐᖓ, ᑭᓯᐊᓂᓕ ᐊᑭᓕᖅᑕᐅᓚᐅᖅᓯᒪᖏᓐᓇᒪ, 

ᖃᐅᔨᓴᖅᑕᐅᒃᑲᓐᓂᕆᐊᖃᖅᐳᖔ? 
A. ᐋᒃᑲ, ᐃᓄᒃᑐᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑏᑦ ᑐᓐᓂᖅᑯᑎᖃᖅᓯᒪᓕᓪᓗᐊᖅᑐᑦ ᑮᓇᐅᔭᓕᕆᔨᒃᑯᓐᓄᑦ 

ᑎᑎᖅᑲᐅᑎᖁᑎᖕᓂᒃ ᐊᑭᓕᖅᑕᐅᓂᐊᕐᓂᕐᒧᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᖃᐅᔨᑎᓐᓂᐊᖅᐸᑎᑦ 
ᖃᐅᔨᓴᖅᑕᐅᕌᓂᓚᐅᕈᕕᑦ  

